
ва кескинлиги, ишнинг монотонлиги билан тавсифланади ва 
чарчашга олиб келади. СанҚваМ №  0141–03 «Ишлаб чиқариш 
жараёнини оғирлиги ва кескинлиги, зарарли ва ҳавфли омиллар 
кўрсаткичлари бўйича мехнатнинг гигиеник таснифи» асосан 

корхонадаги ишчиларнинг меҳнат шароити зарарли 3-синф-
нинг 1,2,3-даражасига таалуқли бўлиб гигиеник меъёрлардан 
ошганлигидан ва ишчилар организмига ноқулай таъсир этиши 
аниқланди.

Мебел ишлаб чиқариш корхоналари ишловчиларининг меҳнат шароитларини СанҚ ва Н №  0141–03 «Иш жараёнининг оғирлиги 
ва кескинлиги, ишлаб чиқариш муҳитининг зарарлилик ва ҳавфлилик омиллари кўрсаткичлари бўйича меҳнат шароитларини ги-
гиеник классификациялаш» га мувофиқ равишда ишлаб чиқариш омиллари интенсивлиги билан «зарарли» деб тавсифлаб, меҳнат 
жараёни оғирлиги ва кескинлиги бўйича меҳнат шароитлари учинчи синфнинг иккинчи даражасига киритилиши мумкин (3.2).

Калит сўзлар: меҳнат гигиенаси, мебел ишлаб чиқариш корхонаси, меҳнат шароитлари, ишлаб чиқариш муҳит.

Оценка гигиенических условий труда рабочих мебельного производства

В соответствии с СанПиН №  0141–03 «Гигиеническая классификация условий труда по показателям тяжести и напряжен-
ности трудового процесса, вредности и опасности факторов производственной среды» условия труда рабочих предприятий ме-
бельного производства характеризуются как «вредные» по интенсивности производственных факторов. Условия труда могут 
быть отнесены ко второй степени третьего класса (3.2).

Ключевые слова: гигиена труда, мебельное производство, условия труда, производственная среда.

Бизнинг респбуликамизда шаҳар ва қишлоқларда аҳоли 
яшаши учун қурилиш ишлари кенг йўлга қўйилиши бир 

неча саноат соҳаларининг ривожланишига олиб келмоқда, шу 
жумладан мебел ишлаб чиқариш корхоналари сони ҳам ошиб 
боряпти. Хозирги кунда кўпчилик мебел ишлаб чиқариш корхо-
наларида механизациялашган ва автоматлаштирилган хизмат 

кўрсатиш линиялари йўлга қўйилиб, замонавий янги техника ва 
технологиялар, машина ва қурилмалар жорий қилинмоқда [2, 
5, 6]. Чет эл мамалакатлари билан шартнома тузиш асосида 
улардан такомиллаштирилган технологиялар, жиҳозлар олиб 
келиняпти, бу эса бир тарафдан албатта ишни енгиллашишига, 
ишлаб чикаришни ошишига олиб келса, бошка тарафдан аввал 

кам ўрганилган ёки умуман ўрганилмаган янги ишлаб чикариш 
омилларини хосил бўлишига олиб келади [1, 3, 4].

Шундан келиб чикқан холда биз олдимизга қуйидагича 
мақсадни қуйдик: мебел ишлаб чиқариш корхоналарида иш-
ловчилар соғлиғини муҳофазалаш ва меҳнат қобилиятини 
ошириш, меҳнат оғирлиги ва кескинлигини камайтириш, иш 
шароитлари ва меҳнат жараёнини ташкил этишни мақбуллаш-
тиришга қаратилган тадбирлар мажмуасини ишлаб чиқиш.

Тадқиқотлар 2020–2021 йиллар давомида, йилнинг илиқ 
ва совуқ даврларида Тошкент шахри Олмазор туманида жой-
лашган Тошкент мебел ишлаб чиқариш корхонасида ўтка-
зилган.

Кенг ассортиментдаги мебелларни ишлаб чиқариш корхона-
ларидаги технологик жараён мураккаб ва кўп қиррали бўлиб, 
қуйидаги босқичларни ўз ичига олади:

— пиломатериалларни бичиш;
— фрезеровка (мебел деталларини кесиб олиш) ва шли-

фовка қилиш (силлиқ юзани ҳосил қилиш);
— мебелни йиғиш, унинг таркибий қисмларини бирлаш-

тириш;
— бўяш, лак ёки ламинат билан қоплаш.
Мебел ишлаб чиқиш технологияси тайёрлов ишларидан 

бошланади: яъни пиломатериалларни бичиш, тахтали плит-
каларни саралаш, улар юзасидан чанг, майда чўпларини олиб 
ташлаш, шпаклёвка қилиш. Тайёр полуфабрикатлар фрезе-
ровка қилиш участкачасига жўнатилади, бу ерда махсус фрезер 
ва циркуляр дастгоҳларда тахталарга шакллар берилади, шу 
ерининг ўзидаёқ мебелнинг таркибий қисмлари кесиб оли-
нади. Сўнг шакллантирилган қисмлар шлифовка қилиш участ-
качасига силлиқ юзани хосил қилиш учун олиб борилади. Сил-
лиқлаштирилган юзалар бирлаштирилади, таркибий қисмлар 
елим билан ёпиштирилиб, махсус пресслар ёрдамида пресла-
нади. Йиғилган мебел қуритиш хоналарида қуритилади. Тех-
нологик жараённинг якуний босқичи бу лаклар, махсус қоғоз, 
ламинат ва бошқа замонавий қоплагич материаллари билан ме-
беллар қопланади. Сўнг яна қуритилади, упаковка қилиниб, 
тайёр маҳсулотлар складига жўнатилади.

Шундай қилиб, замонавий мебел ишлаб чиқариш корхона-
ларига куйидаги ишлаб чиқариш омилларнинг ҳосил бўлиши 
хос:

— Ишлаб чиқариш шовқини ва тебраниши;
— Иш зонаси ҳавосининг чангланганлиги ва газланганлиги;
— баъзи бир ишловчилар иш жойида исситувчи ми-

кроиқлим;
Мебел ишлаб чиқариш корхонасида шовқин даражаларини 

ўрганишда куйидагича маълумотлар олинди. Демак, етакчи 
ишлаб чиқариш омили бўлиб, ишлаб чиқариш шовқини ва те-
браниш ҳисобланади. Шовқин характери бўйича механик, до-
имий, спектр таркибида ўртача частотали товушлар ҳосил 
бўлади. Тайёрлаш цехида шовқин даражалари ўлчаганда унинг 
умумий даражаси рухсат этилган даражаларидан ўртача 2–15 
дБА га ошган. Шовқин даражаларининг максимал ошиб кетиши 
6–20 дБА га фрезеровка қилиш участкачаси асосий иш жойила-
рида кузатилди.

Шлифовка қилиш участкачаси асосий иш жойларида хам 
шовқин даражалари рухсат этилган меъёрдан ошган. Яъни 

шлифовщиклар иш жойларида шовқин максимал жадаллиги 
88,6 дБА гача ошган. Йиғиш ва бўяш цехларининг асосий иш 
жойларида шовқин даражалари ўлчаганда эса унинг умумий 
даражаси рухсат этилган меъёр чегарасидан ошмаган. 
Шовқинни спектрал таркибини ўрганилганда аниқландики, 
унинг даражаси тайёрлаш цехида ҳамма частоталарда РЭД 
дан юқори бўлган, фақат 63 и 125 Гц частоталарда РЭД чегара-
сидан ошмаган. Ишлаётган дастгоҳлар 250 Гц га тенг бўлган 
частотали шовқинни ҳосил қилар экан. Шундай қилиб, товуш 
энергиясининг юқори чегараси баланд частоталарга мос ке-
лади. Ўрганилаётган корхонанинг ишловчилари фрезер ва 
циркуляр дастгоҳлар олдида ишлаганда энг юқори товуш бо-
сими таъсирига дуч келар экан, 1000 ва 2000 Гц ўртача гео-
метрик частоталарда товуш босими 100 дБ га ва ундан хам 
ошади.

Мебел ишлаб чиқариш корхонасида барча технологик жара-
ёнларда аралаш турдаги чанг ҳосил бўлади. Ишчи зонаси ҳаво-
сига ажралиб чиқаётган чанг ёғоч чанги бўлиб, келиб чиқиши 
бўйича аралаш, унинг таркибида минерал аралашмалар (ер, ту-
проқ) ҳамда кремний икки оксидини сақловчи (60%) анорганик 
моддалар мавжуд. Чанг ҳосил бўлишига кўра дезинтеграция 
аэрозоли ҳисобланади. Чангнинг энг кўп концентрациялари 
тайёрлаш цехининг иш зонаси ҳавосида йилнинг илиқ дав-
рида кузатилган, бунда унинг максимал миқдори рухсат этил-
гандан 4–6,2 мг/м3 га кўп бўлган. Шлифовка қилиш участкаи-
нинг асосий иш жойларида чанг миқдори ўртача 10,3 мг/м3 га 
етган. Фрезеровка қилиш участкаида, йиғиш ва бўяш цехларида 
чанг концентрациялари гигиеник талабларга мос келади ёки 
минимал равишда ошади (РЭМ 6 мг/м3).

Иш жойлари ҳавосининг газланганлиги ўрганилганда фа-
нера ясаш жараёнида ҳавога формальдегид, аммиак ва углерод 
оксиди ажралиб чиқиши аниқланган. Бўяш цехида хам муҳим 
ўрин эгалловчи кейинги омил — иш жойи ҳавосининг газлан-
ганлиги бўлиб, бунда лак ва бошқа буёқлар билан мебел де-
талларини қоплаш, уларни қуритиш жараёнларида кимёвий 
учувчан моддалар жадал буғланиб боради. Кимёвий учувчан 
моддалар нитроцеллюлозали, полиэфир лаклар ва эмаллар тар-
кибига кириб, ишловчилар учун ҳавфли бўлади.

Метеорологик шароитлар ўрганилганда ҳарорат, нисбий на-
млик ва ҳаво ҳаракат тезлиги ҳисобга олинди. Метеорологик 
шароитлар кўрсаткичлари асосан йўл қўйилувчи санитария 
меъёрларига мос келиши аниқланди. Бунда фақат йилнинг илиқ 
даврида фрезерчилар ва шлифовкачилар иш жойларидаги ми-
кроиқлим истисно қилинади: ҳаво харорати рухсат этилган 
меъёрдан 5–80С га, ҳавонинг нисбий намлиги иш кунининг 
охирига келиб, ўртача 7% га ошди ва ҳавонинг харакат тезлиги 
0,3–0,7 м/с атрофида бўлди. Шундай қилиб, бу иш жойлари ми-
кроиқлимини СанҚваН №  0324–16 «Ишлаб чиқариш хоналари 
микроиқлимининг санитар меъёрлари»га асосан иситувчи ми-
кроиқлим сифатида таърифлаш мумкин.

Мебел ишлаб чиқариш корхонаси ишчиларининг меҳнат ша-
роитларини ўрганиш натижасида куйидаги хулосалар қилинди:

1. Мебел ишлаб чиқариш корхонаси технологик жараёни-
нинг барча боскичларига зарарли ишлаб чиқариш — санитария 
омиллари ва меҳнат жараёнининг зарарли омиллари: шовқин, 
тебраниш, ҳавонинг чангланганлиги ва газланганлиги, иси-

тувчи микроиқлим, иш жойларининг етарлича ёритилмаган-
лиги, мажбурий ва нооқилона иш ҳолати ва ишнинг бир хилда-
лигининг аралаш мажмуавий таъсири хосдир.

2. Мебел ишлаб чиқариш корхоналари ишловчиларининг 
меҳнат шароитларини СанҚ ва Н №  0141–03 «Иш жараёнининг 
оғирлиги ва кескинлиги, ишлаб чиқариш муҳитининг зарар-

лилик ва ҳавфлилик омиллари кўрсаткичлари бўйича меҳнат 
шароитларини гигиеник классификациялаш» га мувофиқ ра-
вишда ишлаб чиқариш омиллари интенсивлиги билан «за-
рарли» деб тавсифлаб, меҳнат жараёни оғирлиги ва кескинлиги 
бўйича меҳнат шароитлари учинчи синфнинг иккинчи даража-
сига киритилиши мумкин (3.2).

